
 
 

Garraíodóireacht do dhaltaí bodhra / a bhfuil 

deacrachtaí éisteachta acu 
Soláthraíonn gairdíní timpeallacht iontach foghlama do dhaltaí atá 

bodhar/a bhfuil deacrachtaí éisteachta acu. 

Cé go bhfuil deiseanna ann maidir le foghlaim theagmhasach, bheadh 

sé ina chuidiú ullmhúchán foclóra a dhéanamh leis an leanbh roimh 

ré. Tá leabhair a bhaineann le héin ghairdín choitianta an-úsáideach 

mar léann an leanbh agus an tuismitheoir an leabhar le chéile agus 

foghlaimíonn siad ainmneacha na n-éan. Féadfaidh 

na leanaí na leabhair a thabhairt amach sa ghairdín agus a fheiceáil cé mhéad de na héin is 

féidir leo a ainmniú, a aithint agus a tharraingt. 

 
Ar an gcaoi chéanna, múintear ainmneacha bláthanna agus crainn sa 

ghairdín do leanaí. Chomh maith leis sin foghlaimíonn siad páirteanna na 

mbláthanna - bachlóga, duilleoga, gas, fréamhacha, bleibíní - agus na 

gcrann - stoc, coirt, duilleoga, bláth. Beidh na focail seo cloiste ag na leanaí 

roimhe seo ach tá sé go maith an stór focal a threisiú trí athrá. Deis mhaith 

a bheadh anseo a mhíniú go bhféadfadh “bark” (sa bhéarla) a bheith mar 

chuid de chrann nó an fhuaim a dhéanann madra. Tarraing aird ar 

dathanna agus méid nó cruth féir, bláthanna, crainn agus toir. 

 
Is smaoineamh maith é síolta a chur le leanaí. Is breá le gach duine bláthanna, plandaí agus 

luibheanna a fheiceáil ag fás! Is éard atá i gceist le plandú nó cur ná áit nó pota a ullmhú, ithir, 

leasachán, síolta agus uisce a úsáid agus diaidh ar ndiaidh feictear na síolta ag fás ina 

bplandaí. 

 
Tarraing aird na leanaí ar na fuaimeanna, na radharcanna agus na bolaithe sa ghairdín. Is 

deis iontach é freisin do leanaí an méid atá feicthe acu a tharraingt, a sceitseáil, a phéinteáil 

nó a dhathú. Cinntigh go bhfuil an obair sa ghairdín taitneamhach agus gur áit shona é don 

teaghlach ar fad. 


